
Félagið okkar.  

Grundvöllur að starfi knattspyrnudeildar er 

virðing fyrir einstaklingnum. Það starf sem 

þar er unnið verður ávallt að taka mið af 

þeim grundvelli. Reynt er að byggja starfið 

upp á þann hátt að einstaklingurinn njóti 

sín, þroskist og eflist.  

Hluti af þroskaferli einstaklingsins er að læra að vinna með 

öðrum einstaklingum, taka tillit til annarra, læra að 

umgangast aðra og starfa saman. Mynda sterka liðsheild. 

Gleðjast og fagna saman þegar markmiðum er náð og 

styðja við hvert annað þegar við metum stöðu þannig að 

um  mótlæti sé að ræða, finna nýjar leiðir og rýna til gagns. 

Sjálfboðastarf er ómetanlegt í litlu félagi eins og okkar og 

væntumþykja fyrir félaginu eykst í samræmi við þær stundir 

sem þú leggur til félagsins í formi sjálfboðastarfs. Við erum 

svo heppin að fjöldi fólks kemur að starfi deildarinnar á 

þann hátt og er tilbúið að eyða dýrmætum frítíma í félagið 

sitt aðeins gegn þeirri umbun að sjá félagið sitt dafna og 

eflast.  Slíkt starf er í eðli sínu gefandi og þroskandi að 

ógleymdum þeim félagsskap sem það veitir. 

Íþróttalíf bæjarins hefur heldur betur blómstrað mörg 

undanfarin ár og vakið víða eftirtekt. Það er eitthvað sem 

gerist ekki að sjálfu sér heldur endurspeglar samtakamátt 

bæjarbúa. Við erum stöðugt að bera okkur saman við það 

sem best er talið hverju sinni og setjum okkur háleit 

markmið. Þeim er aðeins náð með þrotlausri vinnu og 

eljusemi. Vera tilbúin að fara ótroðnar slóðir og leita nýrra 

leiða en hafa samt sem áður ákveðna festu í starfinu. 

Leggjum til hliðar allt óþarfa þras og leiðindi, ræðum málin 

á yfirvegaðan hátt, látum verkin tala og höfum gaman 

saman. 

Bolta kveðja, 

Helgi Bogason, varaformaður knattsp.deildar. 

Forsíðumyndirnar eru teknar af Sporthero www.draumalidid.is.  

Efri myndin er af 7. flokki kvenna á Símamótinu og neðri myndin 

af 6. flokki karla á Orku mótinu í Vestmannaeyjum. 



Knattspyrnuskóli UMFG og Lýsis var starfræktur í sumar eins og undanfarin sumur og naut hann mikilla vinsælda 

sérstaklega meðal yngstu iðkenda félagsins.  Knattspyrnudeildin bauð upp vikunámskeið þar sem reynt var að koma til 

móts við þarfir hvers og eins leikmanns.  Sara Hrund Helgadóttir leikmaður m.fl kvk var skólastjóri þetta árið og henni til 

aðstoðar voru Sashana Carolyn Campbell leikmaður m.fl kvk og Guðmundur Ingi Guðmundsson  

margreyndur aðstoðarmaður hjá knattspyrnudeildinni. 

Knattspyrnuskóli UMFG og Lýsis  

Íslensk knattspyrna stendur á hátindi og er í 

miklum blóma og hefur verið mjög  vaxandi 

síðustu ár.                 

Þann, 6. sept. s.l. rættist stór draumur þegar 

karla landsliðið tryggði sér farseðil á EM 2016 

í Frakklandi í fyrsta sinn. A-lið kvenna var 

búið að ná þessu markmiði áður.  

Öll heimsbyggðin spyr hvernig er þetta hægt hjá 330 þúsund 

manna þjóð. Í upphafi þegar KSÍ var stofnað 1947 var lítið 

um fjármagn og aðstaðan til knattspyrnuiðkunar var döpur. 

Við höfum átt frábært forystufólk hjá KSÍ sem hefur fórnað 

miklu knattspyrnunni til framdráttar og smá saman varð til 

betri aðstaða og við fórum að eignast frábæra knattspyrnu-

menn. Eggert Magnússon var kjörinn formaður KSÍ 1989 og 

þar með hófst nýtt ævintýri. Áður en Eggert tók við 

formennsku var aðeins einn starfsmaður á skrifstofu KSÍ og 

reksturinn í járnum. Eggert hóf fljótlega að ráða starfsmenn 

á skrifstofu KSÍ og vendipunkturinn var þegar Geir           

Þorsteinsson var ráðinn inn á skrifstofuna, var fyrst með 

umsjón á mótamálum og síðar framkvæmdastjóri KSÍ og tók 

við af Eggert sem formaður KSÍ 2007.  Þeir félagar náðu vel 

saman að vinna að markmiðum sínum, knattspyrnunni til 

heilla. Eggert var ávallt með stórar hugmyndir og lét sig ekki 

bara dreyma um hlutina, hann framkvæmdi þá. Mér er           

minnistætt þegar hann kom til Grindavíkur í kringum 1993 til 

að kynna líkan af fótboltahöll frá Noregi og fór sú kynning 

fram á Sjómannastofunni Vör. Það leið ekki langur tími þar til 

fyrsta höllin var vígð árið 1999 í Reykjanesbæ. Síðan hafa 

verið reistar á annan tug fótbolta- og fjölnotahallir. Næst 

réðust þeir félagar í að byggja 200 sparkvelli um land allt 

ásamt sveitarfélögum og styrktaraðilum sem hafa sannað 

notagildi sitt.  

Árið 1990 voru fyrstu KSÍ-samningar gerðir við leikmenn og 

2002 hóf KSÍ útgáfu fyrstu leyfishandbókar sem byggð var á 

grunni frá UEFA.  Félög í efstu- og 1. deild þurftu að standa 

undir ákveðnum gæðakröfum í starfi sínu, þetta var upphaf 

nýrra tíma í íslenskri knattspyrnu. Leyfiskerfi UEFA er lykillinn 

af mestu framförum í íþróttasögu þessa lands, það gerir 

kröfur um löggilta endurskoðun, mannvirki, fjármál, menntun 

þjálfara, bætta aðstöðu iðkenda, áhorfenda og fjölmiðla.  

Meiri kröfur og markvissari vinnubrögð skila sér í betri 

umgjörð knattspyrnunnar. 

Knattspyrnudeild UMFG hefur verið í forystu félagsliða hér á 

landi með að uppfylla kröfur UEFA og árangurinn lét ekki á 

sér standa þegar við bættum aðstöðuna og gerðumst       

lögaðilar í rekstri. Síðustu ár höfum við átt erfitt uppdráttar 

lent í erfiðleikum fjárhagslega og fallið um deild í meistara-

flokkum karla og kvenna. Við höfum tekið á þessum 

fjárhagsvanda með markvissum hætti, snúið rekstrartapi í 

hagnað og gert þriggja ára samstarfssamninga við flest alla 

styrktaraðila okkar. 

Nú eru bjartari tímar framundan í grindvískri og íslenskri 

knattspyrnu. 

Þegar við hættum að láta okkur dreyma,  

þá hættum við að lifa ! 

 

Bestu kveðjur, 

Jónas Karl Þórhallsson formaður.  

Pistill formanns. 



 
Minnum á facebook síðu Knattspyrnudeildarinnar: 

www.facebook.com/kndumfg 

Lokahóf yngri flokka Grindavíkur.  

Lokahóf yngri flokka knattspyrnudeildarinnar fór fram í Hópinu laugardaginn 5. september. Þar komu saman iðkendur í  

8., 7., 6., og 5. flokki drengja og stúlkna, ásamt þjálfurum og foreldrum. Helgi Bogason varaformaður deildarinnar bauð alla 

velkomna á lokahófið og þakkaði iðkendum fyrir góða ástundun og góða frammistöðu. Einnig þakkaði hann foreldrum fyrir 

einkar gott samstarf.  

Þá tók Ægir yfirþjálfari við og stýrði knattþrautum. En það voru einmitt stelpurnar í meistaraflokki sem tóku þátt með 

krökkunum, og var afar vinsælt að fá að skjóta á Emmu í markinu. Því næst var öllum veitt veglegt viðurkenningarskjal fyrir 

þátttökuna þetta tímabilið.  

 

Unglingaráð endaði svo á að bjóða öllum upp á grillaðar pylsur 

og Svala. Látum myndirnar tala sínu máli. 



 
 

Styrktaraðilar Knattspyrnudeildar UMFG 



Myndast hefur mikil og góð hefð fyrir því að um Sjómannadagshelgina 

hittist þeir sem hafa búið til sögu knattspyrnudeildar Grindavíkur, og þeir 
sem tengjast félaginu á einhvern hátt, spili fótbolta, taki spjallið og 

skemmti sér fram á kvöld.  

Það var blíðskapar veður þegar að Þórkettlingar tóku á móti 

Járngerðingum. Járngerðingar höfðu unnið árið á undan og engin breyting 

var á þetta árið enda höfðu þeir bætt í og styrkt sig gríðarlega vel í 
glugganum (sem er opinn allt árið). Spilaðir voru tveir leikir, annarsvegar 

yngri deildin og hins vegar eldri deild. Samanlagt unnu Járngerðingar 
sannfærandi sigur og halda því bikarnum innan sinna herbúða enn eitt 

árið.  

Gamla kempan og þingmaðurinn knái, Páll Valur Björnsson vann 

vítaspyrnukeppnina, enda þekktur fyrir sín þrumuskot.  

Þó að bræður hafi barist á vellinum þá var samt vináttan sem réði ríkjum 
þennan daginn. Eftir leik var boðið upp á dýrindis saltfisksveislu að hætti 

Bíbbans í húsnæði Hermanns Ólafssonar í Seljabótinni. Góð skemmtiatriði 
og frábær hljómsveit ástamt góða skapinu gerðu það að verkum að úr var 

kvöld sem lengi verður i minnum haft.  

Bacalao er eitt af stóru viðburðum deildarinnar. Það eru margir 
sjálfboðaliðar sem koma að svona verkefni og kunnum við þeim bestu 

þakkir ásamt þeim fjölmörgu sem koma og taka þátt með okkur.  



Getraunir í Gulahúsinu. 
 

Áralöng hefð er fyrir því að “tippa” í Gula húsinu á    
veturnar. Starfsemin þennan veturinn hefst       
laugardaginn 19. september. Þeir Bjarki Guðmundsson 
og Birgir Hermannsson sjá um getraunirnar fyrir          
knattspyrnudeild Grindavíkur. Við hjá Stangarskoti 
ákváðum að taka þá félaga í smá spjall.  
 

Hversu lengi hafið þið verið með þessa starfsemi í  Gula 

húsinu ? 
Við höfum verið með þessa starfsemi í yfir tuttugu ár. Gunnar 

Már Gunnarsson hefur verið með okkur lengi og er mjög virkur 

í starfinu. Þeir Ingvar Guðjóns og Baddi Lofts byrjuðu með  
okkur á sínum tíma. Tryggvi Kristjáns tók einnig smá tíma með 

okkur.  
 

Hversu mikilvægt er þetta fyrir knattspyrnuna?  
Knattspyrnudeildin fær hlut af sölu  þannig að þetta hefur  

mikið að segja. Það skiptir máli að þeir sem tippa í Grindavík 
setji 240 á seðilinn. Svo fær deildin ennþá meira fyrir selda 

seðla ef tippað er í Gula húsinu þannig að það skiptir einnig 

máli að mæta á laugardögum.  
 

Hvernig er venjulegur laugardagur hjá ykkur?  

Venjulegur laugardagur er þannig að við mætum 10:00 og  

hellum uppá kaffi. Héraðstubbur bakari mætir alltaf með   
dýrindis bakkelsi þannig að alltaf er boðið uppá kaffi og  

bakkelsi. Þarna mætir síðan fólk og fer að spá í leiki           
helgarinnar og spjalla um boltann.  
 

Ef ég hef aldrei tippað en hef áhuga, mæti ég bara í  

Gula og fæ aðstoð? 
Þú getur mætt með 17 krónur og tippað. Við sem þarna     

störfum ásamt hinum ýmsu sjálfsskipuðu sérfræðingum geta 

svo aðstoðað við tippið. Það er svo hægt að tippa á opin seðil 
eða kerfisseðil og fyrir þá upphæð sem þú vilt vinna með.    

Einnig hafa verið hóp-tippanir og oft koma inn stórir vinningar 
á það sem deilist þá á hópinn sem tók þátt. Það er eitthvað 

fyrir alla í Gula húsinu.  
 

Er þetta ekki bara orðin menning að mæta, spjalla og 
spá í boltann í  Gula húsinu? 

Það má segja það jú. Þetta er búið að vera í gangi í öll þessi 

ár. Við sem höfum gaman af t.d enska boltanum erum   
sammála því að þegar að við gerum seðil þá fara allir leikir að 

skipta máli. Þó að ég haldi með einhverju liði í enska boltanum 
er maður samt að fylgjast vel með því sem gerist í öllum 

leikjum sem eru seðlinum. Svo má nú heldur ekki gleyma því 

að það hafa ansi margir 13 réttir verið tippaðir í Gula húsinu. 
17 krónur geta orðið að milljónum án þess að maður sé neinn 

sérfræðingur því óvæntu úrslitin gefa oftast mest.  
 

Eitthvað að lokum ? 
Bara hér í Grindavík er þó nokkuð um einstaklinga og tipphópa 

sem tippa. Ef ekki er sett 240 á seðilinn fær félagið ykkar    
ekkert. Með því að setja 240 á hann og tippað er heima í töl-

vunni eða annars staðar fær félagið um 10 %. En með því að 

mæta í Gula húsið og tippa þar þá er félagið  ykkar að fá um 
28 % af miðaverði seðlisins. Við hvetjum því alla þá sem vilja 

gera   enska boltann skemmtilegri á að koma í kaffi og kökur 
og í góðan félagsskap að tippa og styrkja þar með félagið   

okkar.  

MUNIÐ GETRAUNANÚMERIÐ 

Fróðleikur frá Jónasi formanni : Getraunir hafa verið starfræktar frá ca 1970 í Grindavík. Höfum við ávallt verið á topp 10 yfir 
söluhæstu aðilana. Við vorum með þeim fyrstu til að fjárfesta í tölvu til að selja getraunir og það var árið 1993. Jónas sá um 

söluna frá 1979-1984 og seldi 15-30 þúsund raðir á viku. Helgi Bogason og Dagbjartur Willardsson tóku við af honum. Baddi 
Lofts og Gunnar Már eftir þeim og síðar Ingvar, Bjarki og Biggi Hermanns. Í dag erum við að selja 15-30 þúsund raðir vikulega.  

Getraunirnar gefa  deildinni um 4 milljónir í tekjur á ári auk góðs félagsskapar.  



Árið 2002 var kannski ekki mitt besta 

sumar fótboltalega séð. Ég spilaði 

ekki jafnmarga leiki og ég hafði 

vonast til og pirringur og svekkelsi 

fór að gera vart um sig eins og svo 

oft áður á mínum fótboltaferli. Ég 

hafði aldrei hugsað út í að spila 

annarsstaðar en í Grindavík nema þá 

til þess að fara í atvinnumennsku og 

þegar Helgi frændi (Bogason) viðraði 

þá hugmynd við mig að fara til     

Bandaríkjanna í skóla og spila fótbolta þar, 

var ég í allri hreinskilni frekar efins. Atvinnu-

mannadraumurinn var ennþá efstur í huga og 

hugmyndir um að skella sér til lands sem er 

mun þekktara fyrir aðrar íþróttir en fótbolta 

komust ekkert voðalega ofarlega á           

forgangslistann.  

Helgi var á þessum tíma að þjálfa Njarðvík og 

hjá honum var leikmaður sem hafði gengið í 

gegnum nám í AUM (Auburn University at 

Montgomery, Alabama), sem Bogi Rafn bróðir 

síðar fór í en það er önnur saga. En eins og 

áður sagði var sumarið 2002 eitt stórt 

vonbrigði fyrir mig og sú fráleita hugmynd um 

að fara til Bandaríkjanna varð alltaf betri og 

betri með tímanum. Helgi fékk þá 

leikmanninn, sem áður hafði verið úti, til að  

nefna við þjálfarann þar að ég hefði áhuga á 

að koma út og spila. Fyrir í AUM voru margir 

Íslendingar og má þar nefna Hjört Hjartarson, 

Sigþór Júlíusson, Bjarka Guðmundsson o.fl.  

og voru þeir því með mjög reynslumikið lið og 

voru mjög sterkir í sinni deild þarna úti.  

Þjálfarinn setti sig fljótt í samband við mig og 

sagði mér frá því að vinur hans væri að þjálfa 

lið í annarri deild. Hann væri að leita sér að 

leikmanni sem átti að spila djúpan 

miðjumann og hann hafi bent honum á mig 

og þurfti leyfi frá mér til að hann gæti sett sig 

í samband við mig. Þessi þjálfari var frá FIU 

(Florida International University) sem 

staðsettur er í Miami, Florida. 

Ég var í miklum bréfaskiptum við báða þessa 

þjálfara en að lokum valdi ég það að fara til 

Miami og helsta ástæða þess var sú að þar 

voru engir Íslendingar og leikmennirnir í 

liðinu voru allir á mínum aldri. Hefði ég valið 

hinn hefði ég verið þó nokkuð yngri en þeir 

Íslendingar sem fyrir voru og síðan verður 

það að viðurkennast að Florida hljómar 

aðeins meira spennandi en Alabama. 

Nú hafði ákvörðun verið tekin og næstu vikur 

og mánuðir fóru í það að verða sér úti um 

vegabréfsáritanir og fá einkunnarspjöldin sín 

þýdd á ensku ásamt mörgu öðru. 

Pappírsvinnan var svolítið yfirþyrmandi á 

köflum og það var aldrei hægt að senda skjöl 

á tölvutæku formi heldur þurfti allt að vera á 

upprunalegu skjölunum og ef það þurfti að 

skrifa undir eitthvað var það sent með 

hraðpósti og síðan kvittaði maður og sendi til 

baka. Ég þreytti Toefl próf  sem og SAT próf 

og voru kröfurnar frá skólanum um einkunn 

úr þessum prófum nokkuð sanngjarnar. 

Skólar hafa mismunandi kröfur um einkunnir 

úr þessum prófum og ef maður sækir um í 

mest metnu skólana geta kröfurnar verið 

mjög miklar. Allt var því klappað og klárt og 

ég var á leiðinni til Bandaríkjanna að spila í 

háskólaboltanum. 

Sumarið 2003 var svo algjör andstæða við 

sumarið á undan. Við spiluðum í 

Evrópukeppni og ég var að spila næstum alla 

leiki og átti mjög gott tímabil. 

Atvinnumannadraumurinn ruddi sér aftur 

rúms og ég fór að fá bakþanka yfir ákvörðun 

minni um að fara til Bandaríkjanna. Það voru 

stórir leikir framundan hjá Grindavík og fyrir 

þá sem ekki vita þá eru þeir íslensku 

leikmenn sem spila í háskólaboltanum að 

missa af síðustu leikjum tímabilsins heima þar 

sem þeir þurfa yfirleitt að vera komnir í 

skólana um miðjan ágústmánuð.   

Ég hafði tekið ákvörðun um að fara og það 

var ekki hægt að bakka með hana þannig að 

ég mætti til Miami um miðjan ágúst. Þegar út 

var komið tók við nýtt vandamál. Þar sem ég 

hafði ekki lokið stúdentsprófi heima þá var ég 

ekki löglegur til þess að spila í upphafi. Ég átti 

ekki margar einingar eftir til að ljúka 

stúdentsprófi og þar sem íslenskt skólakerfi er 

nokkuð frábruguðið því bandaríska að þá var 

það sem ég hafði lokið heima mun 

meira en bandarískur nemandi með 

prófskírteini úr high school. Við tóku 

langir dagar sem urðu að vikum og 

aldrei fékk ég leikheimild. Ekki mátti 

miklu muna að ég hafi gefist upp og 

farið heim með skottið á milli 

lappanna en með hjálp fjölskylduvinar 

sem þekkti vel inn á skólakerfið í 

Bandaríkjunum fór allt í gegn og ég 

fékk leikheimild ásamt því að fá um 

50 einingar metnar inn í námið. Ég valdi mér 

alþjóðaviðskipti sem aðalnámsbraut en vegna 

byrjunarörðugleikanna með stúdentsprófið þá 

fékk ég engar námsbækur og fyrsta önnin 

námslega því nokkuð strembin.  

Liðið sem ég spilaði með var nokkuð gott. Við 

spiluðum í efstu deild NCAA-deildarinnar. 

Spilað er í minni deildum, ef svo má segja, 

þar sem liðin í NCAA-deildinni eru mörg. Við 

unnum okkar litlu deild og komust í 

úrslitakeppni um stóra titilinn. Við duttum út í 

sextán liða úrslitum eftir mjög svekkjandi tap 

á útvelli gegn UCLA. Við töldum okkur eiga 

fullt erindi í það sem kallast Final four og er 

úrslitahelgi þar sem efstu fjögur liðin etja 

kappi.   

Ég staldraði við í hálft skólaár til viðbótar og 

ákvað þá að flytja aftur heim vegna ýmissa 

ástæðna og var ég því ekki nema þrjár annir 

við nám og boltaspark í FIU. Því miður urðu 

árin ekki fleiri og það kemur oft fyrir enn 

þann dag í dag að ég hugsi til baka til tímans 

sem ég eyddi á Miami. Ég fékk tækifæri til að 

gera það sem ég elska, spila fótbolta, ásamt 

því að ná mér í góða menntun. Ég fékk styrk 

sem mætti gróflega kalla 60% styrk, þ.e. 

skólinn greiddi hluta af húsnæði, skólagjöld 

og námsbækur, fyrir það að spila við skólann.   

Þar sem ég kom frekar seint inn fékk ég ekki 

jafnmikinn styrk og vonast hafði verið til. 

Hefði ég engu að síður haldið út hefði ég 

fengið 100% styrk þar sem skólinn hefði 

greitt  allan húsnæðiskostnað ásamt því að 

greiða fyrir aðgang að mötuneyti skólans. 

Þrátt fyrir erfiðleikana sem ég gekk í gegnum 

þá myndi ég ekki vilja skipta þessum tíma út 

fyrir neitt annað, nema kannski 

atvinnumennskuna, og hvet ég alla þá sem 

eru efins eins og ég var, eða hafa kannski 

ekki leitt hugann að því að þetta sé möguleiki 

að kynna sér málið og láta slag standa. Fyrir 

mig var þetta frábær tími og lífsreynsla sem 

ég alltaf bý að og minningarnar ótal margar. 

Fótboltakveðja, 

Eyþór Atli Einarsson. 

Í gegnum tíðina og þá einna helst frá aldarmótunum höfum við átt ungt knattspyrnufólk, bæði stúlkur og drengi, sem hafa farið til Ameríku 

til háskólanáms og spilað fótbolta. Þess háttar nám er gríðarlega dýrt en sökum hæfileika á knattspyrnuvellinum hafa margir af þessum  

leikmönnum farið út á fullum háskólastyrk vegna fótboltans. Margskonar styrkir eru í boði og er til í dæminu að leikmaður hafi farið út og 

ekki þurft  að greiða skólagjöld, fengið frítt fæði, húsnæði og jafnvel vasapening gegn því að spila fótbolta með skólaliðinu sínu.  

Við fengum tvo grindvíkinga, þau Eyþór Atla og Erlu Ósk, til að skrifa um reynslu sína frá USA ævintýrinu þeirra.   



Ég var á síðasta árinu mínu í MR og hafði 

ekki hugmynd um hvað ég myndi taka mér 

fyrir hendur eftir það.  Helst langaði mig að 

fara til Frakklands að vinna – upplifa eitthvað 

nýtt og læra fallegu frönskuna betur.  

Ævintýraþráin var farin að láta á sér kræla 

og ég var þegar búin að skipuleggja 

haustferð til Ohio fylkis í Bandaríkjunum að 

heimsækja bandarísku stelpurnar sem höfðu 

spilað með okkur í meistaraflokki Grindavíkur 

um sumarið. 

Í lok október heimsótti ég Shaunu, Söru og 

Elise í háskólanum í Toledo þar sem þær 

stunduðu nám.  Ég fékk innsýn í 

skemmtilegan heim þar sem 

nemendasamfélagið var nánara en ég hafði 

áður kynnst, enda bjuggu nemendur allir á 

sama svæði og mikið félagslíf í kringum bæði 

íþróttirnar og skólann.  Að sjálfsögðu skellti 

ég mér á fótboltaæfingu með stelpunum, og 

kynntist þá þjálfara þeirra – lágvöxnum og 

hláturmildum Breta sem kallaður var RJ – 

sem sagði mér að ef mig langaði í háskóla til 

Bandaríkjanna þá gæti hann aðstoðað mig 

við að finna rétta skólann fyrir mig.  Ég 

þakkaði honum fyrir hugulsemina, sagði að 

mig langaði reyndar ekki í háskóla en lofaði 

að hugsa málið. 

Það kom mér á óvart að þegar heim var 

komið gat ég ekki hætt að hugsa um þetta 

tækifæri.  Ég lét að lokum slag standa og 

hafði samband við þjálfarann.  Hvað væri 

það versta sem gæti gerst?  Ef ég kæmist 

ekki inn, þá héldi ég bara fyrri áformum og 

færi til Evrópu.  RJ hóf strax að senda á mig 

upplýsingum um fullt af skólum, og þegar ég 

sá að valið stæði á milli mörg hundruð 

háskóla var ekki annað í boði en að átta mig 

á hvernig skóla ég vildi fara í.  Ég ákvað að 

stefna á lítinn háskóla með góðu námi sem 

yrði metið á Íslandi og þar sem ég gæti líka 

spilað fótbolta. 

Að loknum jólaprófunum, og á síðustu 

orkudropunum, ákvað ég sækja um þann 

skóla sem mér leist best á.  Macalester 

College var virtur skóli í Minnesota, með um 

2.000 nemendur frá öllum fylkjum 

Bandaríkjanna og yfir 80 öðrum þjóðum, og 

kvennalið í fótbolta sem hafði unnið sína 

deild (DIII) á síðasta ári.  RJ kom mér í 

samband við þjálfarann þar, annan lágvaxinn 

Breta að nafni John Leaney, og boltinn fór að 

rúlla.  Ég hélt að eftirleikurinn yrði auðveldari 

en nú var gamanið rétt að byrja.  Næstu 

vikurnar voru undirlagðar af umsókninni.  

Fylla þurfti út ótal eyðublöð, velja fög og 

áhugasvið, að ógleymdum ritgerðunum og 

prófunum sem taka þurfi.  Aðstoðin sem ég 

fékk frá John, sem sá um að koma 

spurningum mínum áfram á rétta aðila innan 

skólans, gerði gæfumuninn því pappírsflóðið 

var slíkt að ég missti næstum því áhugann á 

því að fara út. En þegar bréfið kom inn um 

lúguna seinna um vorið og mér tjáð að ég 

hafi komist inn í skólann á námsstyrk þá var 

allt erfiðið þess virði. 

Mynd tekin daginn sem ég fór út. 

Í ágúst flaug ég af landi brott og þrátt fyrir 

að vera reiprennandi í ensku þá var ekki 

laust við að ég fengi menningarsjokk við 

komuna til tvíburaborganna Minneapolis & 

St. Paul.   Mér leið oft eins og ég væri stödd í 

amerískri bíómynd og vissi ekki alveg hvaða 

hlutverki ég væri í, og ekki má gleyma 

sálarhvölunum við að finna passlega gott 

svar við spurningunni „What´s up?“.   En allt 

vandist þetta og ég fann mig einstaklega vel 

í skólanum, þakklát fyrir að MR hafi undirbúið 

mig vel undir námið og þakklát fótboltanum 

fyrir að eignast strax 20 vinkonur.  Á þessum 

fjórum árum í skólanum kynntist ég frábæru 

fólku frá öllum heimshornum og ekki síst 

kynntist ég sjálfri mér betur, og allt erfiðið 

styrkti mig sem einstakling.  Ég stóð mig 

samt reglulega að því að bera allt saman við 

Ísland, og lengi velti ég fyrir mér hvort námið 

í Macalester væri jafngott og námið heima á 

Íslandi enda allt öðruvísi uppbyggt.  

Macalester er það sem kallast „liberal arts“ 

háskóli þar áhersla er lögð á að byggja upp 

breiða þekkingu nemenda með því að láta þá 

taka fög í nokkrum mismunandi deildum.  

Þetta fyrirkomulag hentaði mér einstaklega 

vel enda var ég ekki alveg viss hvað ég vildi 

læra, og efinn um ágæti námsins hvarf eins 

og dögg fyrir sólu þegar ég fór svo út á 

vinnumarkaðinn að námi loknu. 

Það er mikill skóli út af fyrir sig að fara 

erlendis og standa á eigin fótum.  Því til 

viðbótar lagði Macalester mikla áherslu á að 

nemendurnir væru þenkjandi og gagnrýnir á 

hlutina í kringum sig, og hvatti til umræðna 

sem ávallt voru miklar í svo fjölbreyttum hópi 

nemenda.  Skólinn aðstoðaði okkur svo við 

að sækja um vinnu, kenndi okkur hvernig við 

gætum komið okkur á framfæri og mikilværi 

góðs tengslanets.  Þetta nýtti ég mér og fór 

að vinna hjá ráðgjafafyrirtæki í Minneapolis 

að námi loknu, og þannig framlengdi ég 

ævintýrinu í Bandaríkjunum.  Pabbi hafði 

gantast með það daginn sem ég fór fyrst út 

að ég myndi ekki koma heim fyrr en eftir 10 

ár og ég hafði að sjálfsögðu þvertekið fyrir 

það.  En kallinn hafði nokkuð til síns máls því 

ég sneri að lokum heim tæpum 9 árum 

seinna - og eins og í góðri amerískri bíómynd 

- með amerískan mann með mér. 

Ég hvet alla sem hafa tök á því að fara 

erlendis í einhvern tíma. Með því að kynnist 

nýju fólki og ólíkum menningarheimum ferðu 

að sjá hlutina sem þú áður þekktir í nýju ljósi 

og sjóndeildarhringurinn víkkar.  Ég gæti ekki 

verið ánægðari með að hafa farið erlendis og 

það er algjörlega fótboltanum að þakka.  

Félagsskapurinn í kringum fótboltann opnaði 

dyrnar og ég er stolt af því að hafa fundið 

kjarkinn til að stíga út fyrir þægindarammann 

og leggja af stað á vit ævintýranna. 

Fótboltakveðja, 

Erla Ósk Pétursdóttir. 

Stelpurnar okkar í 3. flokki fóru út til Spánar og léku á Costa 

Blanca Cup í sumar. Costa Blanca Cup er mjög stórt mót 

með keppendum frá 20 löndum og mjög vel skipulagt.  

Fyrsti leikur mótsins var á móti C.E.Sant Celoni í  yfir 30° 

hita. Leikurinn var jafn og skemmtilegur á að horfa. 

Stelpurnar börðust vel í leiknum. Kristín Anítudóttir Mcmillan 

skoraði eina mark leiksins er hún fékk boltann ein á móti 

markmanni og setti hann laglega í netið.  

Fljótlega eftir fyrsta leikinn var opnunarhátíð keppninnar 

sem var stórglæsileg í alla staði. Fyrst var skrúðganga þar 

sem öll lið gengu eftir strönd Benidorm og inn í gamla bæinn 

þar sem voru skemmtiatriði, ræðuhöld og glæsileg 

flugeldasýning. 

Annar leikur mótsins var heldur auðveldari og vannst 14-0. 

Grindavíkurstelpurnar sóttu allan leikinn eins og úrslitin gefa 

til kynna. Stelpurnar áttu góðan dag og héldu áfram pressu 

þótt munurinn væri mikill á liðunum.  

Eftir að hafa gengið mjög vel á mótinu spiluðu okkar stelpur 

úrslitaleikinn á móti Elche 2-1. Leikurinn var jafn en 

Grindavík átti mun fleiri opin færi. Mikil barátta var í báðum 

liðinu en okkar stúlkur héldu einbeitningu allan leikinn.  

Dröfn Einarsdóttir skoraði fyrsta mark leiksins úr víti, mjög 

öruggt undir mikilli pressu. Kristín Anítudóttir Mcmillan 

skoraði seinna markið okkar stuttu seinna úr glæsilegri 

aukaspyrnu. Lið Elche minnkaði muninn en lengra komust 

þær ekki gegn frábæru og yfirveguðu liði Grindavíkur. Ein úr 

liði Elche fékk að líta rauða spjaldið í seinni hálfleik.  

Sigurgleðin var mikil hjá okkar stelpum í leikslok. Ægir 

Viktorsson þjálfari er að ná því besta út úr þessum hóp. 

Farastjórar í þessari ferð voru Jóna Rut Jónsdóttir og Bjarki 

Guðmundsson. Þjálfari og fararstjórar hafa náð að skapa 

gleði og baráttuanda sem til þarf til að vinna svona keppni. 

Keppendur hafa svo notað tímann milli leikja til að njóta 

þess sem Benidorm hefur upp á að bjóða. Legið í sólbaði og 

aðeins kíkt að versla.  

 

Stelpurnar vilja koma á framfæri þakklæti til fyrirtækja og 

almennings í Grindavík sem gerðu þessa ferð að veruleika.  

2. flokkur karla. 

Á myndinni er 2. flokkur karla sem 

hefur staðið sig mjög vel í sumar 

undir styrkri stjórn Milan Stefáns 

Jankovic (Jankó). Eru hér á ferð 

mjög efnilegir leikmenn sem hafa 

margir verið að banka á dyrnar hjá 

meistaraflokki og jafnvel verið í 

byrjunarliðinu hjá þeim í sumar.  

Aðstoðarmenn Jankós í sumar hafa 

verið Guðmundur Ingi Guðmundsson 

og Arnar Már Ólafsson.  



Íslendingar voru þess heiðurs aðnjótandi að fá að halda 

úrslitakeppni Evrópumóts undir 17 ára landsliða kvenna í 
sumar og að sjálfsögðu völdu þeir fallegasta völl landsins, 

Grindavíkurvöll til þess að halda opnunarleiki mótsins. Mótið 
var haldið 22. júní til 4. júlí og fengu landsmenn að sjá 

framtíðarknattspyrnukonur Evrópu láta ljós sitt skína. 

Vallarstarfsmenn unnu fleiri klukkustundir á dag í þeirri von 
um að völlurinn yrði eins fallegur og góður og unnt er. Og að 

sjálfsögðu skartaði völlurinn sínu fegursta þegar komið var að 
mótinu. Formlegi opnunarleikur mótsins fór fram 22. júní og 

voru það heimastúlkur í Íslandi sem tóku á móti Þýskalandi en 
Þjóðverjar er sú þjóð sem unnið hefur þetta mót hvað oftast. 

Leikurinn spilaðist eftir því og fóru leikar 5-0 fyrir Þýskalandi. 

Fyrr um daginn fór þó fram hinn leikurinn í riðlinum en sá 
leikur var á milli Englands og Spánar og þeim leik lauk með    

1-1 jafntefli eftir skemmtilegum leik. Spánverjar og Þjóðverjar 
komust upp úr riðli sínum á meðan Englendingar og 

gestgjafarnir í Íslandi sátu eftir með sárt ennið.                     

Í hinum riðlinum komust Svisslendingar og Frakkar upp úr 

riðlinum á meðan Noregur og Írland fóru snemma heim. Sviss 
og Spánn komust alla leið í úrslitaleikinn sem endaði með 

öruggum sigri Spánar 5-2 og Spánverjar því Evrópumeistarar 
17 ára liða kvenna. 

 

Þegar svona stórir leikir fara fram eru gríðarlega miklar kröfur 
lagðar á félagið sem heldur utan um leikina. Það kemur langur 

listi með upplýsingum um hvernig allt skal vera framkvæmt og 
það niður í hin minnstu smáatriði. Vel er svo fylgst með öllu á 

leikdegi hvor allt fari nú ekki alveg eftir bókinni. Eftir leik er 
svo gerð skýrsla um leikinn og umgjörðina og svo framvegis 

og má með sanni segja að KSÍ og EUFA hafið verið ánægt 

með okkar störf og var félaginu okkar hrósað í hástert fyrir 
góða gestrisni, viðkunnarlegt viðmót og faglega framkvæmd. 

Erum við í Grindavík mjög stolt af þessum leikjum sem okkur 
var treyst til að halda og vonandi fáum við bara í framhaldinu 

fleiri svona leiki til að spreyta okkur á.  

Fleiri myndir á http://ksimyndir.123.is/photoalbums/272999/ 



Íslandsmótið 1. deild karla 

9. maí Grindavík Fjarðabyggð 1-3 T 

15. maí Haukar  Grindavík 1-0 T 

23. maí Grindavík Grótta 2-0 S 

29. maí Selfoss Grindavík 1-1 J 

8. júní Grindavík Þróttur R 0-1 T 

13. júní BÍ/Bolungarvík Grindavík 1-3 S 

23. júní Grindavík HK 2-0 S 

27. júní Víkingur Ó Grindavík 2-0 T 

3. júlí Þór Grindavík 2-3 S 

11. júlí Fram Grindavík 1-1 J 

14. júlí Grindavík KA 2-1 S 

19. júlí Fjarðabyggð Grindavík 0-3 S 

23. júlí Grindavík Haukar 2-2 J 

29. júlí Grótta Grindavík 1-0 T 

6. ágúst Grindavík Selfoss 5-0 S 

14. ágúst Þróttur R Grindavík 2-0 T 

18. ágúst Grindavík BÍ/Bolungarvík 1-0 S 

22. ágúst HK Grindavík 0-2 S 

1. september Grindavík Víkingur Ó 2-7 T 

5. september Grindavík Þór 1-2 T 

12. september KA Grindavík   

19. september Grindavík Fram   

Borgunarbikar karla  

18. maí Grindavík Þróttur R 1-0 S 

2. júní Völsungur Grindavík 3-4 S 

18. júní FH Grindavík 2-1 T 

Meistaraflokkur karla 

Úrslit sumarsins 



Tommy Nielsen þjálfari meistaraflokks karla  
 

Ánægður með sumarið ? 

Ég er ekkert sérstaklega ánægður með tímabilið. Við vorum með þau 

markmið að vera bæði ofar í töflunni og fleiri stig en í fyrra. Ennþá er 
það mögulegt, við getum náð 36 stigum og endað í fjórða sæti þegar 

að tveir leikir eru eftir. Það er samt að mínu mati ekki nógu miklar 

framfarir á einu ári.  

Hver voru markmið ykkar þegar lagt var af stað ? 

Við gengum í gegnum miklar breytingar frá síðasta ári. Margir frábærir 
leikmenn hurfu frá og nýir þjálfarar komu inn. Við fórum í það að móta 

alveg nýtt lið og með það að leiðarljósi voru stærstu markmið okkar 

voru að vera í kringum topp fjóra í síðustu umferðunum og sjá þá 
hvort þa væri hægt að gera raunhæfa atlögu að efstu tveimur 

sætunum í lokin. Við vorum nálægt því en féllum á stóra prófinu á 
móti Víking Ólafsvík. Við höfum þó ennþá möguleika á því að gera  

betur en í fyrra og það var eitt af okkar markmiðum líka.  

Eftirminnilegasti leikur ykkar hingað til ?  

Ætli það hafi ekki verið leikurinn á móti Þór á Akureyri þegar við     

unnum 3-2 og Maja markvörður varði víti frá þeim á 95. mínútu.  

Næstu leikir ? 

Við eigum þegar þetta er skrifað tvo leiki eftir á móti KA úti og Fram 
heima.  Næsti leikur okkar verður á móti KA á Akureyri. Fyrir okkur í 

kringum liðið og leikmennina sjálfa er mikilvægt að vinna þann leik.    

Í fyrsta lagi þá höldum við markmiðum okkar lifandi og getum gert 
betur en í fyrra. Í öðru lagi þá er mikilvægt að klára tímabilið vel og 

enda það á jákvæðu nótunum. 

Að lokum ? 

Ég vil bara segja að við virkilega viljum vinna þessar síðustu tvo leiki 

okkar svo við getum farið inn í veturinn með jákvæðar hugsanir og trú 
fyrir næsta tímabil. Við verðum að bæta okkur allir sem einstaklingar 

og sem lið til þess að geta farið upp á næsta tímabili því 
það verður alls ekki auðveldara að fara upp þá.  

Kveðja  

Tommy Nielsen  



Íslandsmótið 1. deild kvenna  B-riðill 

25. maí Grindavík Fjölnir 2-1 S 

29. maí FH Grindavík 1-2 S 

10. júní Grindavík  Fram 7-1 S 

16. júní Hvíti riddarinn Grindavík 0-10 S 

24. júní Grindavík  Álftanes 2-1 S 

28. júní Víkingur Ó Grindavík 2-2 J 

15. júlí Grindavík  FH 2-1 S 

18. júlí Fjölnir Grindavík 2-2 J 

28. júlí Fram Grindavík 1-1 J 

8. ágúst Grindavík Hvíti riddarinn 21-0 S 

12. ágúst Álftanes Grindavík 0-1 S 

19. ágúst Grindavík  Víkingur Ó 3-0 S 

8 liða úrslit 1. deildar  

29. ágúst Augnablik Grindavík 2-2 J 

2. september Grindavík Augnablik 1-0 S 

4ra liða úrslit 1. deildar  

6. september ÍA  Grindavík 3-0 T 

9. september Grindavík ÍA   

Úrslitaleikur 1. deildar 

     

Borgunarbikar kvenna  

17. maí Grindavík Keflavík 1-0 S 

6. júní Augnablik Grindavík 0-2 S 

2. júlí Fylkir Grindavík 4-0 T 

Meistaraflokkur kvenna 

Úrslit sumarsins 



Ægir Viktorsson þjálfari meistaraflokks kvenna  
 

Ánægður með sumarið ? 

Sumarið hefur verið frábært í alla staði - árangur liðsins var góður. Það 

hefur verið virkilega gaman að vinna með þennan hóp, einstaklega       

samstilltur og flottur hópur. Alltaf gaman að vinna með einstaklinga sem 
eru tilbúnir að leggja mikið á sig, fyrir liðsfélagann og félagið. 

Hver voru markmið ykkar þegar lagt var af stað ? 

Okkar markmið voru þau að hafa gaman af því sem við vorum að gera  

enda sýnir árangur liðsins það, ef við virtumst fara eitthvað af leið þá 
settumst við niður og ræddum málin og komum okkar á sporin aftur. 

Eftirminnilegasti leikur ykkar hingað til ?  

Það voru leikirnir gegn FH í deildinni sem við kláruðum 2-1 úti og heima, 
virkilega sætir sigrar sem sýndu hversu öflugar þessar stelpur eru. 

Næstu leikir ? 

Næsti leikur er heimaleikur gegn ÍA í úrslitakeppninni 1. deildar. 

Að lokum ? 

Vil koma á framfæri þakklæti til leikmanna liðsins fyrir að þola kallinn og 
hans sérvisku, þeirra aðila sem komu að liðinu á einn eða annan hátt og til 

þeirra fjölmörgu stuðningsmanna sem komu á leiki liðsins í sumar. 

Kveðja 

Ægir Viktorsson. 



Stelpurnar okkar hafa haldið áfram að 

senda út skemmtilegar auglýsingar fyrir 

heimaleikina sína. Hér er brot af 

auglýsingunum sem hafa komið í sumar.  



Við styðjum stelpurnar okkar 

Blómakot 

Hárgreiðslustofan Hárhornið 

HH Smíði 

HS Orka / HS Veitur 

Köfunarþjónusta Gunnars  

Málningarþjónusta Grétars 

P. Gíslason 

Palóma  

Sjóvá Grindavík 

Söluturninn / Bakkahyrna 

Tannlæknastofa Guðmundar 

Þróttur  

Meistaraflokkarnir okkar sýndu það í verki hvað leikmennirnir hafa stórt hjarta þegar meistaraflokkur kvenna lagði 

sektarsjóðinn sinn í áheit á Petru Rós kvennaráðsmann, sem var að hlaupa til góðs í hópi Grindavíkinga fyrir FAAS - félag 

áhugafólks og aðstandenda Alzheimerssjúklinga og annarra skyldra sjúkdóma í Reykjavíkurmaraþoninu, í stað þess að 

nota sektarsjóðinn til að gera sér glaðan dag. Lögðu þær undir 36.000.- og skoruðu á meistaraflokk karla að gera það 

sama. Þeir létu ekki á sér standa og lögðu þeir sinn sektarsjóð undir á Sverri Tý Sigurðsson en hann og mamma hans 

Birgitta Káradóttir hlupu saman til góðs fyrir Einstök börn en bróðir Sverris og sonur Birgittu og Scott Ramsay, Calvin Kári 

er einn af þessum einstöku börnum.  

Frábært góðverk hjá leikmönnunum okkar og megum við svo sannarlega vera stolt af þeim.     



Uppgjör þjálfara yngri flokka tímabilið 2014-2015. 

7. flokkur karla. 

Aðstoðarþjálfarar: Dagur 

Ingi og Sigurjón 

Það voru frískir og fjörugir 

strákar sem að mættu til 

leiks síðstliðið haust á 

fótboltaæfingu í Hópinu. 

Sumir að stíga sín fyrstu fótboltaskref en 

aðrir sem voru búnir að æfa lengur. 

Æfingar voru 2x í viku yfir vetrartímann. 

Það var alltaf góð mæting og voru þeir 

um 30 strákar sem að æfðu. Eitthvað 

kvarnaðist úr hópnum þegar leið á 

sumarið.  Ávallt var fjör á æfingum, enda 

kraftmiklir drengir hér á ferð. Við fórum 

á nokkur mót yfir veturinn og  

 

fengum heimsókn til okkar.  Yfir sumarið 

æfðu strákarnir 3x í viku. Hápunktur 

tímabilsins var svo í júní þegar við fórum 

á Norðurálsmótið sem haldið er á 

Akranesi. Frábært mót í alla staði. 

Strákarnir stóðu sig gríðarlega vel bæði 

innan sem utan vallar. Enda fékk eitt af 

okkar liðum verðlaun fyrir að vera 

prúðasta liðið í sínum flokki og var það 

viðurkenning fyrir okkur alla. 

Fyrirmyndardrengir allir saman!  Það er 

ekki hægt að fara á svona á mót án 

vinnu fararstjóra og stuðnings foreldra. 

Takk fyrir kæru foreldrar!  

 

Undirritaður kvaddi svo hópinn um 

miðjan ágúst vegna flutninga norður og 

Alex Freyr Hilmarsson tók við. Vil ég 

þakka fyrir frábæran tíma og vona ég að 

drengirnir haldi áfram að vera duglegir 

að æfa sig í fótbolta og geri alltaf eins 

vel og þeir geti.  

Þar sem að ég kveð nú í bili vil ég þakka 

Knattspyrnudeild Grindavíkur, Ægi 

yfirþjálfara, Begga, aðstoðarþjálfurum, 

foreldrum og öðru starfsfólki fyrir 

samstarfið síðustu ár. Þangað til næst, 

fótboltakveðjur 

Sveinn Þór Steingrímsson 

6. flokkur karla. 

Aðstoðarþjálfarar: Adam 

Frank og Dagur Ingi. 

Kröftugur hópur drengja 

mætti til leiks síðastliðið 

haust á fyrstu æfingu 

tímabilsins. Æfingar voru 3x 

í viku yfir vetrartímann. Rúmlega 20 

strákar hófu æfingar um haustið og voru 

ekki miklar breytingar í sumarlok. Á 

æfingum var alltaf mikill metnaður og 

fjör. Við skelltum okkur á nokkur mót yfir 

vetrartímann og fengum til okkar 

heimsóknir í Hópið. Yfir sumartímann að 

þá voru æfingar 4x í viku. Þá kom Dagur  

 

Ingi inn fyrir Adam sem aðstoðarþjálfari. 

Drengirnir byrjuðu sumarið á því að taka 

þátt í Sjóaranum síkáta mótinu sem 

haldið er hjá okkur í Grindavík. Flott mót 

sem hægt er að gera enn stærra. Í 

seinni hluta júní var svo komið að því 

móti sem að allir voru búnir að dreyma 

um allan veturinn, sjálfu Orkumótinu 

(Shellmótinu) í Eyjum. Glæsilegt mót og 

umhverfið frábært. Strákarnir voru til 

fyrirmyndar og mun þetta mót sitja í 

minningu þeirra í langan tíma. Það er 

ekki hægt að fara á svona á mót án 

vinnu foreldraráðs og stuðnings foreldra.  

Takk fyrir kæru foreldrar!  

 

Undirritaður kvaddi svo hópinn um 

miðjan ágúst vegna flutninga norður og 

Alex Freyr Hilmarsson tók við. Vil ég 

þakka fyrir frábæran tíma og vona ég að 

drengirnir haldi áfram að vera duglegir 

að æfa sig í fótbolta og geri alltaf eins 

vel og þeir geti.  

Þar sem að ég kveð nú í bili vil ég þakka 

Knattspyrnudeild Grindavíkur, Ægi 

yfirþjálfara, Begga, aðstoðarþjálfurum, 

foreldrum og öðru starfsfólki fyrir 

samstarfið síðustu ár. Þangað til næst, 

fótboltakveðjur 

Sveinn Þór Steingrímsson 

 

5. flokkur karla.  
 

Sumarið hjá okkur í 5. 

flokki hefur einkennst af 

miklum breytingum og 

árangurinn verið í takt við 

það. Strákarnir sýndu 

frábæran karakter og 

bættu sig gríðarlega mikið bæði sem 

einstaklingar og sem liðsheild, en það er 

það sem mestu máli skiptir. Hópurinn er 

hæfileikaríkur og metnaðarfullur og geta 

Grindvískir fótboltaunnendur hlakkað til 

að fylgjast með þessum efnilegu strákum 

á komandi árum. 

Við tókum þátt með tvö lið í Íslandsmóti 

KSÍ með ágætum árangri. Spilamennska 

beggja liða (A og B) fannst mér batna til 

muna með hverjum deginum sem leið.  

Það sýndi sig heldur betur í lokin þar  

 

sem bæði lið sýndu frábæran karakter 

og sigruði sína leiki. 

Í byrjun júlí fórum við með 22 leikmenn í 

þremur liðum á N1 mótið sem haldið var 

á Akureyri. Árangurinn var misgóður en 

það sem stóð helst upp úr var gífurlegt 

keppnisskap og ástríða fyrir leiknum, og 

ekki má gleyma þeirri skemmtun sem við 

áttum saman fyrir norðan, bæði 

leikmenn, þjálfarar og fjölskyldur. 

Við létum ekki þar við liggja, en við 

skelltum okkur einnig á Olís mót á 

Selfossi í byrjun ágúst. Þar vorum við 

með 9 leikmenn í C-liðum. Við unnum 

það mót með miklum yfirburðum og 

hugsanlega hefði verið skemmtilegra að 

spila þar í hærri styrkleika   

En við gerðum bara gott úr þessu og 

lögðum okkur alla fram við að reyna  

 

spila fótbolta sem liðsheild og hafa 

gaman af því! 

Ég vona innilega að strákarnir hafi haft 

jafn gaman af þessu og ég, og að ég 

hafi náð að kenna þessum flottu 

fótboltamönnum eitthvað á þessum 

stutta tíma sem ég hafði með þeim.  

Ég veit allavega fyrir víst að þetta sumar 

með 5. flokk hefur gefið mér afar 

dýrmæta reynslu og ætli það sé ekki rétt 

að segja að strákarnir hafi sennilega 

kennt mér meira heldur en ég kennt 

þeim  

Með þeim orðum vil ég þakka strákunum 

kærlega fyrir mig óska þeim alls hins 

besta á komandi tímabili. 
 

Með bestu kveðju 

Alex Freyr Hilmarsson 



4. flokkur karla.  

Skemmtilegt sóknarlið 

Þjálfari: Vignir Arason 

Fyrir áramót æfðu 

strákarnir vel í Hópinu og á 

sparkvellinum og voru vel 

undirbúnir fyrir komandi átök 

(innanvallar). Það á til að myndast mikil 

spenna í hópnum sem verður til þess að 

fókusinn í hópnum beinist annað en á 

fótboltalegu hliðina, það er ekki til að 

gleðja þjálfarann. En til að létta lundina í 

byrjun árs, skellti flokkurinn sér m.a. í 

Lazer Tag til að hrista aðeins upp í 

hópnum fyrir komandi átök. Það virtist 

hafa góð áhrif því að í byrjun árs spiluðu 

strákarnir í Njarðvíkurmótinu og sóttu 

bikar. Eftir það mót kom Faxaflóamótið  

 

og virtist sem að strákarnir að hefðu 

meiri trú á sér og fóru inn í það fullir 

sjálfstrausts, úrslitin voru fín þar sem 

ýmsir hlutir voru prófaðir. 

Ákveðið var að fara á Rey Cup, þar sem 

raðað var í riðla eftir árangri liða í 

Íslandsmóti. Þó svo að úrslitin hafi ekki 

verið númer eitt þá var lagt upp með að 

hafa gaman af og rækta félagslega 

þáttinn. Við spiluðum við A liðin úr 

riðlunum fyrir ofan okkur og útkoman var 

vel heppnuð og skemmtileg ferð með vel 

samstilltum leikmönnum og foreldrum. 

Íslandsmótið gekk vel og héldum við 

Grindvíkingar toppsætinu frá upphafi til 

enda móts. Tvenn markmið voru sett, að 

tapa ekki heimaleik í riðlakeppninni og  

 

tryggja liðinu sæti í úrslitakeppninni. 

Bæði markmiðin náðust, eru strákarnir 

taplausir á heimavelli í bæði Faxa- og 

Íslandsmótinu á árinu og tryggðu sér 

örugglega sæti í úrslitakeppninni með 8 

sigrum, 1 jafntefli og 1 tapleik. Endirinn 

á Íslandsmótinu var ekki til að hrópa 

húrra fyrir en leikmenn og þjálfari koma 

til með að læra af því og er við hæfi að 

segja “Kapp er best með forsjá”. 

Framundan er úrslitakeppnin 4. - 6. 

september þar sem spilað verður við 

sterkustu lið landsins í riðlakeppni. 

(innsk. Úrslitakeppnin hefur þegar farið 

fram og endaði 4. flokkur á því að 

komast ekki áfram úr sínum riðli ) 

 

3. flokkur karla  

 

Á fleygiferð inn í framtíð 

fótboltans í Grindavík.  
 

Ég byrjaði með 3. flokk í 

byrjun nóvember. Í 3. flokki 

er samansafn af drengjum 

fæddum 1999 og 2000. Strax á fyrstu 

æfingu sá ég að þarna voru saman 

komnir flottir fótboltastrákar með mikinn 

metnað. Það fyrsta sem við fórum yfir var 

almenn framkoma og kurteisi því það er 

mikilvægt að vinna út frá því og kenna 

það strax. Drengirnir náðu því vel og eru 

t.d ennþá að heilsa manni með 

handabandi og hvar sem þeir koma fram 

undir merkjum félagsins eru þeir sjálfum 

sér og félaginu til framdráttar. Við 

spiluðum á hraðmóti Njarðvíkur fyrir 

áramót með tvö lið sem stóðu sig vel.  

Þarna fékk þjálfarinn mjög góða mynd á  

 

það sem þurfti helst að kenna en það var 

að vinna með taktík, að vinna saman og 

halda skipulagi.  

Faxaflóamótið fór mikið í þá vinnu og sá 

maður mjög fljótlega árangur því þeir 

spiluðu betur með hverjum leiknum sem 

leið.  Þetta mót var því besti undir-

búningur fyrir sumarið sem hugsast gat.  

Í maí byrjuðum við síðan Íslandsmótið 

með látum þegar við unnum gott lið 

Tindastóls/Hvatar/Kormáks 7-2. Við 

héldum dampi og fljótlega var ljóst að við 

vorum líklegir til sigur í okkar riðli sem 

var jafn og sterkur. Markmiðið var því að 

vinna riðilinn og komast í úrslit. Strákarnir 

stóðu við sitt og uxu bara eftir því sem 

leið á sumarið og enduðu á því að spila 

hreinan úrslitaleik um sigur í riðlinum á 

móti sameiginlegu liði ÍR/Leiknis. Sá  

leikur fór 2-2 eftir að hafa verið mun betri  

 

og líklegri til að skora fjöldan allan af 

mörkum. Annað sæti var því staðreynd 

og úrslitakeppnin tryggð.  

Lokaleikurinn okkar í sumar var síðan 

leikur í úrslitum við ÚÍA , sem eru öll lið 

austurlands utan Sindra sameinuð. Við 

spiluðum þann leik á Hornafirði. Þar 

áttum við góðan leik og þrátt fyrir að 

lenda 2-0 undir skoruðum við gott mark 

og þrýstum á þá undir lokin sem var ekki 

nóg og lokatölur því 2-1. Okkar drengir 

geta verið mjög stoltir af sjálfum sér og 

því sem þeir gerðu í sumar. Ég sem 

þjálfari er það allavega.  

Eftir stendur ár með ótrúlega flottum 

strákum sem mjög fljótlega fara að 

skemmta áhorfendum hér í Grindavík 

með meistaraflokki félagsins. 

Kveðja  

Óli Stefán Flóventsson 



6. flokkur kvenna.  

Skemmtilegar,      

duglegar og 

metnaðarfullar eru orð 

sem lýsa stelpunum í 6. 

flokki kvenna mjög vel. 

Það hefur verið frábært 

að þjálfa þessar stelpur og höfum við 

skemmt okkur alveg konunglega. Ávallt 

er líf og fjör á æfingum og höfum við 

stelpurnar verið duglegar að brjóta upp 

hefðbundnar æfingar og haft gaman 

saman. Sem dæmi má nefna Halloween 

æfingu, fórum í karaoke og leiki, einnig 

hittumst við heima hjá Margréti þjálfara 

fyrir U17 landsleikinn sem haldinn var 

hér í Grindavík. Þar fengu stelpurnar 

málaðan íslenska fánann á kinnina og að 

sjálfsögðu var sunginn þjóðsöngur  

 

Íslands. Við stelpurnar gengum síðan 

saman á leikinn og nýttum við tækifærið 

og æfðu lögin fyrir Símamótið á leiðinni.  

Við höfum farið á nokkur mót. Byrjuðum 

á því að fara á Haustmót Keflavíkur sem 

haldið var í nóvember, reynslunni ríkari 

skelltum við okkur því næst á Pæjumót 

TM í Kórnum í janúar, héldum síðan á 

Hnátumótið en þar stóðu stelpurnar sig   

einstaklega vel og komst meðal annars 

Grindavík 3 í úrslitakeppnina. Úrslita-

keppnin var haldin hér heima í Grindavík 

og megum við vera stolt af aðstöðu  

okkar en umgjörðin var líka öll til 

fyrirmyndar. Að sjálfsögðu var            

hápunktur sumarsins Símamótið sem fór 

fram í Kópavogi í frábæru veðri. Þar kom  

í ljós hversu flottar þessar stelpur eru.  

 

Þær voru til mikillar fyrirmyndar innan 

vallar sem utan. Á Símamótinu mátti sjá 

hversu miklum framförum og þroska 

stelpurnar höfðu tekið. Framtíðin er björt 

hjá þeim sérstaklega þar sem þær hafa 

duglega og hvetjandi foreldra sér við 

hlið. 

Við sömdum lag fyrir Símamótið og   

endar pistill okkar á fyrstu laglínunni:  

Við erum Grindavík já 6. flokkur í      

Grindavík.  

Við erum góðar, snaróðar í fótbolta. 

Takkaskór, legghlífar, keppnis-skapið í 

lagi,  

við sýnum okkar besta mót og          

berjumst allan daginn :)  

Margrét Rut Reynisdóttir 

8. flokkur barna. 

Gaman saman 

Árið hjá 8. flokknum er búið 

að vera mjög skemmtilegt. 

Tímabilið 2014-2015 er það 

fyrsta þar sem 8. flokkur 

hefur æft einu sinni í viku allt árið og er 

ekki hægt að segja annað en að þetta 

tímabil hafi gengið eins og í sögu. 

Þegar mest var á æfingum voru um 40 

börn. 

 

Við fórum á tvö mót í sumar og tvisvar 

var okkur boðið í heimsókn fyrst í 

Keflavík og svo út í Sandgerði. 

Fyrra mótið sem við fórum á var Vísmót 

Þróttar og fórum við þangað með fjögur 

lið. Mótið gekk vel og allir fóru brosandi 

heim. 

Seinna mótið var svo Arionbankamótið 

sem var frábært í alla staði. 

Tíminn sem ég er búin að eyða með  

 

börnunum ykkar á fótboltavellinum þetta 

árið er bæði búin að vera gefandi og 

góður að sjá framfarirnar hjá krökkunum 

er frábært og það verður mjög 

skemmtilegt að fylgjast með þeim í 

framtíðini. 

Með bestu kveðju 

Steini þjálfari 

Áfram Grindavík 

7. flokkur kvenna.  

Björt framtíð.                                     

Það er búið að vera brjálað 

fjör hjá okkur í 7. fl kvenna 

á þessu tímabili. Það voru 

um 30 stelpur sem sóttu 

æfingar hjá flokknum og 

voru þær alltaf að stíga 

næsta skref í því að verða betri og betri. 

Í desember fórum við og kepptum á 

Kjörísmóti Hamars í Hveragerði. Þetta 

var fyrsta mót hjá mörgum og var 

gaman að sjá stelpurnar stíga sín fyrstu 

skref í boltanum. Á þessu ári fórum við á 

5 dagsmót, Pæjumót HK/Víkings, 

Cheeriosmót Víkings, Vísmót Þróttar og 

Arionbankamót Víkings. Framfarirnar á 

milli móta voru hreint út sagt ótrúlegar. 

Í vor fengum við að kíkja í Þrumuna og 

leika okkur sem var mjög gaman. Við  

 

tókum líka virkan þátt í velgengni 

meistaraflokks kvenna í sumar og vorum 

oftar en ekki lukkustelpur fyrir leiki hjá 

þeim, alltaf virkaði það því að þegar við 

leiddum þær inn á völlinn þá unnu þær 

(töpuðu ekki leik í sínum riðli). Þann 22. 

júní tókum við þátt í stærsta verkefni 

sem Knattspyrnudeild Grindavíkur hefur 

tekið að sér en það er að taka þátt í að 

halda lokakeppni EM U17 kvenna. Okkar 

hlutverk var að leiða leikmenn inn á 

völlinn fyrir leik. Stelpurnar fengu 

búninga frá UEFA að gjöf og mikið var 

spáð í því hvort að það væri hægt að 

keppa í búningunum á Símamótinu. 

Símamótið var haldið í júlí og er það 

hápunktur sumarsins hjá okkur. Við 

fórum með 4 lið á mótið A,B,C og D alls 

23 stelpur. Gengið á mótinu var flott og  

 

stóðu stelpurnar sig frábærlega bæði 

innan vallar sem utan og voru Grindavík 

til mikils sóma og auðvitað skiluðum við 

einum titli í hús sem er alltaf bónus.  

Þegar maður lítur yfir sumarið sér maður 

bara gleði og ánægju og ég get ekki 

annað sagt en að mig hlakki til að 

fylgjast með þessum stelpum í 

framtíðini.Stelpurnar í flokknum  eru 

kraftmiklar og ótrúlega hæfileikaríkar og 

er framtíðin mjög björt hjá okkur. Það 

eru forréttindi að fá að þjálfa stelpur 

með jafn mikin áhuga og stelpurnar í 7. 

flokki. Ég vil þakka þeim og ekki síður 

foreldrum fyrir frábært ár því án ykkar er 

ekki hægt að halda úti eins frábæru 

íþróttastarfi og gert er í Grindavík.  

Áfram Grindavík 

Steini Þjálfari 7.fl kvenna 



5. flokkur kvenna. 
 

Þjálfari: G. Bentína 

Frímannsdóttir 

Veturinn hjá þessum 

snillingum var mjög góður 

og æfðum við inni í 

hlýjunni í Hópinu. Þvílíkur 

lúxus fyrir krakkana og þjálfarana að 

hafa aðgang að knattspyrnuhöll yfir 

vetrartímann. Hópurinn var mjög stór og 

mætingin til fyrirmyndar en það voru 

nánast alltaf allar mættar eða um 25 

talsins. Við tókum þátt í Keflavíkurmótinu 

í nóvember sem var mjög skemmtilegt 

mót og stóðu stelpurnar sig vel. Næsta 

mót vetrarins var svo Faxaflóamótið en  

þar spiluðum við 6 leiki frá janúar-maí.  

 

Þar vorum við með a, b og c lið og gekk 

það mót heilt yfir vel hjá öllum liðum. 

Íslandsmótið byrjaði svo í maí og voru 

það 11 leikir allt í allt yfir sumarið. Við 

fórum í mótið með a, b og c lið. 

Íslandsmótið gekk svona upp og ofan hjá 

öllum liðum eins og gengur og gerist en 

samt voru framfarirnar miklar frá því um 

haustið. Við spiluðum í A-riðli sem er 

mjög sterkur riðill með öllum helstu 

stórliðunum en mér fannst stelpurnar 

ávallt leggja allt sitt í leikina og þá er ekki 

hægt að vera ósáttur. Að sjálfsögðu 

tókum við svo þátt Símamótinu sem fór  

fram í sól og blíðu í Kópavoginum um 

miðjan júlí. Það er alltaf jafn gaman að  

 

fara á símamótið, jafnt fótbolta- og 

félagslega séð. Við gerðum margt 

skemmtilegt eins og að fara á kvöldvöku, 

í bíó og njóta þess að vera saman. 

Stelpurnar stóðu sig frábærlega jafnt 

innan vallar sem utan. Stelpurnar í 

þessum flokki eru virkilega heppnar með 

foreldrahópinn sem er í kringum flokkinn 

en þau sáu um að allt gekk eins og í 

sögu.  

Það voru forréttindi að fá að þjálfa 

stelpurnar í 5 flokki og eru ansi margar 

efnilegar stelpur sem ég vona að eigi 

eftir að blómstra í nánustu framtíð. 

3. flokkur kvenna 
 

Þjálfari: Ægir 

Viktorsson 
 

Það var fjölmennur hópur 

ungra kvenna sem hóf 

æfingar í 3. flokki síðasta 

haust en 20 stelpur mættu 

að staðaldri á æfingar allt tímabilið sem 

telst mjög gott í þessum aldurshópi. Það 

sást strax að stelpurnar voru tilbúnar að 

leggja mikið á sig til að bæta sig og 

skipti ekki hvort æfingar voru snemma 

um helgi eða seint að  

 

kvöldi til, alltaf mættu þær.  

Í Faxaflóamótinu sýndu þær strax hversu 

öflugar þær voru og unnu sinn riðil á 

nokkuð sannfærandi hátt.  

Sumarið var glæsilegt í alla staði, lentum 

í fjórða sæti í B-riðli Íslandsmóts og voru 

hársbreidd frá því að blanda sér í 

toppbaráttuna í riðlinum. 

En það sem toppaði tímabilið var 

keppnisferð flokksins á Costa Blanca cup 

á Benidorm. Stelpurnar ásamt foreldrum 

sýndu ótrúlega elju og vinnusemi með 

því að safna fyrir þessari ferð á stuttum  

 

tíma miðað við þann tíma sem flokkarnir 

hafa gefið sér undanfarin ár. 

Árangur á mótinu gat ekki verið betri en 

þær stóðu uppi sem sigurvegarar í sínum 

aldursflokki og unnu atvinnumannaliðið 

Elche CF frá Alicante 2-1 í úrslitum. 

Stelpurnar léku marga spennandi leiki í 

sumar og á köflum frábæran bolta. Það 

verður spennandi að fylgjast með þeim í 

framtíðinni en stór hópur mun ganga upp 

í 2. flokk í haust. 

4. flokkur kvenna. 
 

Þjálfari Anna Þórunn 

Guðmundsdóttir 

Sumarið hefur verið flott 

hjá 4. flokki. Þær byrjuðu 

Íslandsmótið á tapi á 

Selfossi en hafa farið 

stigvaxandi frá þeim leik og komust svo í 

umspilsleik um sæti í úrslitakeppni 

Íslandsmótsins. Sá leikur var jafn og 

spennandi og enduðum við á að tapa 1-2 

fyrir Fylki en sigurmarkið var skorað 2 

sekúndum fyrir lok seinni hálfleiks 

framlengingar ! Hápunktur sumarsins 

hingað til var án efa REY-Cup þar sem  

 

stelpurnar spiluðu við bestu lið landsins 

og sá maður vel þá að þær hafa alla 

burði og hæfileika til þess að spila við 

þær bestu í þeirra flokki. Þó allir leikir 

riðilsins hafi tapast með naumindum 

stóðu stelpurnar sig mjög vel og unnu 

síðasta leik sinn um sæti á mótinu 

örugglega. Við fórum með 19 stelpur á 

mótið og skemmtu allar sér konunglega. 

Erfitt er að tala um hápunkt mótsins en 

það var ýmislegt sem stelpurnar gerðu 

þessa fimm daga sem mótið stóð yfir. 

Farið var í sundlaugar-partý, ball, 

grillveislu, bíó, sjoppuna,  

 

 

keypt sér ís (vesturbæjarís er víst algjört 

möst þegar maður er í bænum), eltast 

við stráka, rassó og ýmislegt fleira. Það 

er alveg gríðarlegur efniviður sem er að 

finna í þessum flokk, yngra árið er  

fjölmennt þar sem 12 stelpur eru að æfa 

og allar mjög efnilegar í fótbolta. Eldra 

árið er einnig virkiega flott þar sem allar 

sjö hafa mikla hæfileika til þess að ná 

langt í fótbolta. Tel ég mjög mikilvægt 

að haldið verði vel utan um þessar 

stelpur því ef svo er gert þá er framtíðin 

alveg virkilega björt í kvennafótboltanum 

í Grindavík. 





  Sara Hrund Helgadóttir          Ivan Jugovic        Helga Guðrún Kristinsdóttir    Nemanja Latinovic        Anton Helgi Jóhannsson 

Í síðasta Stangarskot vantaði þessa leikmenn í leikmannakynninguna. 



Lokahóf Knattspyrnudeildar Grindavíkur. 
Laugardaginn 19. september. 

Haldið í Eldborg, Svartsengi.  

Húsið opnar 19:00, borðhald hefst 20:00. 

 

Veislustjóri:  

Valgeir Guðjónsson, Stuðmaður með meiru.   

 

Okkar frábæri kokkur Bjarni Óla töfrar fram rétti kvöldins.  

 

Hin síunga skólahljómsveit Rassarnir frá Núpi í Dýrafirði  

með Agli Ólafssyni Stuðmanni, Rúnari Þór Péturssyni og 

Benedikt Benediktssyni innanborðs,  

með smá upprifjun í söng og tali.  

 

Verðlaunaafhendingar  

fyrir meistaraflokkana okkar og 2. flokk karla. 

 

Hljómsveitin Trap frá Ísafirði með Rúnari Þór Péturssyni og  

Reyni Guðmundssyni úr Saga Class ásamt félögum úr  

hljómsveitinni BG og Ingibjörgu munu leika undir á dansleik.  

 

 

Fríar rútuferðir verða frá Geo hótel (gamla Festi) uppí Eldborg  

frá klukkan 18:30 og svo aftur til Grindavíkur að lokahófi loknu.   

Hægt er að sitja inni í lobbýi hótelsins á meðan beðið er eftir fari.  

 

Miðaverð á lokahóf og dansleik : 5.900.- 

Miðaverð á dansleik : 2.500 einungis selt við hurð. 

 

Hjörtur sér um miðasölu í síma 690-5268 og uppi í Gula húsi. 

18 ára aldurstakmark 


